
REPUBLIKA MAKEDONIJA

SOVET NA JAVNITE OBVINITELI NA REPUBLIKA MAKEDONIJA



 br. 02-120/3
 Skopje,27.04.2017 godina

Zapisnik od шеснаесетата sednica na Sovetot na Javnite obviniteli na Republika Makedonija odr`ana na 27.04.2017 godina. 
Prisutni:
г. Петар Аневски Претседател на Советот
г.Арбер Исаку заменик Претседател

г.Сашо Василевски член

г-ѓа Јасна Жежова член

г.Марко Зврлевски член

г.Љубомир Јовески член

г.Меџит Јусуфи член

г-ѓа Деса Пауновска член

г.Зоран Сулејманов член

г.Коле Штерјев член

Pretsedatelot na Sovetot na javnite obviniteli na Republika Makedonija, g-дин Петар Аневски konstatira[e deka na sednicata se prisutni мнозинството ~lenovi na Sovetot, so [to se ispolneti uslovite za odr`uvawe na шеснаесетата  sednica na Sovetot.
Pretsedatelot na Sovetot go predlo`i sledeniot dneven red:

Dneven red

1. Усвојување на записникот од 15(петнаесетата) седница на Советот.

2. Донесување на Одлука за престанок на функцијата јавен обвинител поради исполнување на услови за старосна пензија за јавниот обвинител во Основното јавно обвинителство Струмица г-ѓа Митра Каратанева.
3. Разно
        Претседателот на Советот г-дин Петар Аневски ја отвори шеснаесетата седница и воедно го предложи дневниот ред. Вака предложениот дневен ред  беше усвоен од страна на членовите на Советот.

        Под точка еден од дневниот ред од страна на членовите на Советот беше усвоен записникот од 15  (петнаесетата) седница на Советот.

        Под точка два од дневниот ред Претседателот на Советот г-дин Петар Аневски  ги извести членовите на Советот дека јавниот обвинител во ОЈО Струмица г-ѓа  Митра Каратанева на ден 03.05.2017 година полни 64 години возраст, со што ги исполнува условите за старосна пензија. Воедно истакна дека именуваната има доставено изјава до Советот за продолжување на работниот однос до навршување на 65 години возраст поточно до 03.05.2018 годиан. Воедно отвори доскусија по оваа точка од дневниот ред.

        Јавниот обвинител г-дин Марко Зврлевски истакна дека во оваа ситуација во која се наоѓаат јавните обвинителства, а тоа е недостаток на јавнообвинителски кадар секој јавен обвинител е потребен, но истакна дека Советот веќе има завземено став по ова прашање и смета дека нема простор за дискусија. Истакна дека јавниот обвинител Митра Каратанева има земено одмор и дека се спрема за пензија

       Г-дин Коле Штерјев истакна дека има спротивставено мислење и дека ставот на Советот за непродолжување на работниот однос е незаконски. Истакна дека предходно доставените изјави на јавните обвинители за продолжување на работниот однос биле усвојувани и на јавните обвинители тоа право им било овозможено. Истакна дека тука станува збор за дискриминација спрема колегите јавни обвинители, а во конкретниот случај кога нема доволен број на јавни обвинители, а јавниот обвинител е способен за работа смета дека работниот однос треба да му биде продолжен.

         Јавниот обвинител г-дин Марко Зврлевски истакна дека Законот за работни односи неможе да се применува во овој случај бидејќи станува збор за избрани и именувани лица, дека не постои договор за вработување па со оглед на тоа неможе да се применуваат членовите од Законот за работни односи. Воедно истакна дека согласно Законот за работни односи доколку работникот не се јавни на работното место  три дека последователно автоматски добива отказ од страна на работодавачот,  што кај јавните обвинители тоа не е случај. Воедно истакна дека треба да се види и каков ќе биде ставот на судот во поглед на тужбите кои ги имаат доставено дел од јавните обвинители на кои не им бил продолжен работниот однос, за да  потоа сооглед на судската одлука се води и Советот.

          Г-дин Коле Штерјев истакна дека јавниот обвинител г-дин Марко Зврлевски сака да ги измеша работите истакна дека се е регулирано во Законот за работни односи, дека функцијата е ставена во законот и доколку јавен обвинител неоправдано на работа не се појави три дена последователно следи дисциплинска постапка против истиот. Истакна дека со овој став на Советот за непродолжување на работниот однос се обезправуваат колегите.

        Г-дин Сашо Василевски истакна дека ваквата дилема била расчистена во друг состав на Советот, точно е дека се има донесена Одлука за продолжување на  работниот однос но по добиените дописи од страна на Министерството за правда и од страна на Уставниот суд, Советот  има донесено одлука за непродолжување на работниот однос на јавните обвинители. Воедно истакна дека има и одлуки на судот  кои сеуште не се правосилни  и дека од три две се донесени во корист на Советот. Воедно истакна дека Советот завзел таков став и доколку судот донесе спротивни одлуки тогаш ќе се види како во иднина би се постапувало. Смета дека во овој момент Советот не е во можност да ја менува одлуката за непродолжуавње на работниот одос на јавните обвинители од причина што се водат судски постапки. Смета дека треба да се остави да се заврши судската процедурата и доколку се донесат поинакви одлуки спротивни на одлуката на Советот тогаш конзиквенции ќе ги сносат членовите на Советот кој гласале за донесување на таа одлука.

      Претседателот на Советот г-дин Петар Аневски истакна дека Министерството за правда јасно со допис се има произнесено дека Законот за работните односи неможе да се применува за избрани и именувани  лица. 
     Г-дин Љубомир Јовески истакна дека доколку Советот се раководи според добиениот допис од страна на Министерството за правда тогаш Советот нетреба да постои, истакна дека е срамно да се повикуваме на  толкување на закони од  страна на други институции. Смета дека дококу мнозинството во Советот е со мислење да се остане на одлуката на Советот  за непродолжување на работниот однос тогаш да се остане на таа одлука, а смета дека правата се остваруваат преку Законот за работните односи.

      Претседателот на Советот г-дин Петар Аневски истакна дека на ден 15.12.2014 година било поставено ова прашање и било кажано дека за членовите на Советот не важи Законот за работните односи  во  поглед на редовност, полно работно време доаѓање на седници итн. Истакна дека од тогаш работите тргнале надолу. Истакна дека Советот донел одлука, а дека Министерството за правда само го потврдило мислењето на Советот.

       Г-дин Меџит Јусуфи истакна дека законот треба да се применува, а не да се толкува. Истакна дека во законот за судови е определено дека судија со наполнување на  64 години возраст  оди во пензија. Во членот 47 од Законот за Советот на јавните обвинители стои дека Советот донесува решение за престанок на функција јавен обвинител кога се исполнети условите за стекнување на право за остварување на старосна пензија, определени со закон. Смета дека нсјдобро е да се чека одлука на судот.
        Г-дин Коле Штерјев му се обрати на Претседателот на Советот дека не ја разбрал неговата дискусија, истакна дека нема основ членивите на Советот да се заплашуваат со потписи за присуство на работа и контрола на работно време. Истакна дека претседателот настапува арогантно и дека го потврдува секој збор на јавниот обвинител Марко Зврлевски. Потенцира дека он лично се залага за почитување на законите, на работното време во Советот, и воедно истакна дека во Советот не се работи зашто не се сака да се работи.

       Јавниот обвинител г-дин Марко Зврлевски истакна дека не се заканува ниту заплашува него секогаш сакал правата на јавните обвинители бидат изедначени си правата на судиите. Во поглед на пензионирањата истакна дека треба да се оди според Законот за пензиско и инвалидско осигурување и дека старосната граница од 64 години важи за именувани и избрани лица како што е слушај со нотарите, извршителите, судиите истакнувајќи притоа дека јавните обвинители не се работници него функционери. Истакна дека во моментот нема простор за дискусија и дека секој јавен обвинител кој ќе наполни 64 години возраст треба да замине во пензија.

      Претседателот на Советот предложи да се гласа дали да и се продолжи работниот однос на јавниот обвинител Митра Каратанева или не. ЗА продолжување на работниот однос гласаа двајца членови (Коле Штерјев и Љубомир Јовески) ВОЗДРЖАНИ беа двајца членови (Арбер Исаку и Меџит Јусуфи) ПРОТИВ гласаа шест члена на Советот (Петар Аневски, Марко Зврлевски, Јасна Жежова, Деса Пауновска, Сашо Василевски  и Зоран Сулејманов)

         Заклучок: Советот донесе Одлука за непродолжување на работниот однос на јавниот обвинитеол во ОЈО Струмица г-ѓа Митра Каратанева согласно чл.104 ст.2 од Законот за работните одниси, како и Одлука и Решение за престанок на работниот однос поради исполнување на услови за старисна пензија заклучно со 31.05.2017 година.

       Г-дин Коле Штерјев имаше забелешка при гласањето истакнувајќи дека г-дин Зоран Сулејманов нема право да гласа од причина што тој заклучно со 17.03.2017 година, ги има исполнето условите за старосна пензија навршувајќи 64 години возраст. Смета дека  член на Советот кој ги исполнува условите за старосна пензија согласно чл.35 ст.1 т.3 од Законот за Советот нема право да гласа и да учествува во работата на Советот. Истакна дека тука станува збор за некаков трик и игра.

      Г-дин Меџит Јусуфи истакна дека ќе зборува во рамките на Законот и се труди истите да ги толкува какви што се, воедно смета дека Советот не е надлежен да одлучува за членови на Советот кои се избрани од редот на Собранието на Република Македонија, дека Собранието е тој орган кој одлучува за нив. Истакна дека Советот одлучува само за избраните членови од страна на јавните обвинители.

           Јавниот обвинител г-дин Марко Зврлевски истакна дека не размислувал по ова прашање и предложи ова прашање са биде разгледувано на една од наредните седници на Советот.

          Претседателот на Советот г-дин Петар Аневски истакна дека од страна на Советот е доставено известување во кое стои дека г-дин Зоран Сулејманов ги исполнува условите за старосна пензија и дека Собранието треба да објави оглас за избор на нов член на Советот.

        Г-дин Коле Штерјев истакна дека не е така сочлесно чл.35 т.3 од Законот за Советот, истакнувајќи дека условите се исполнети за старосна пензија и Собранието не треба да го разрешува и дека членот на Советот нема право да учествува во тековната работа на Советот бидејќи би дошло до колизија на законот.

          Г-дин Зоран Сулејманов истакна дека сега му е јасно зошто биле дојдени новинари во Советот пред почетокот на седницата, дека тој некому пречи како член на Советот. Истакна дека постојат катастрофално спротивставени ставови потенцирајќи дека е точмо дека ги исполнува условиет за старосна пензија и дека го чека решението од страна на Собранието. Истакна дека во меќу време ги регулирал сите  потребни документи за пензионирање и дека во Советот лично он ќе гласа за негово пензионирање. Но истакна дека му било кажано од страна на Собранието дека до избор на нов член на Советот он мора да остане во Советот и дека целата ситуација независи од него лично него од Собранието на Р.М. Воедно истакна дека неговото присуство на седницата на Советот неможе да влијае на донесување  одлука за јавниот обвинител Митра Каратанева.

         Г-дин Коле Штерјев изрази жалење што неговата дискусија била погрешн9о сватена, бидејќи он лично смета дека одењето во пензија е свечен чин и дека тука станува збор за почитување на законите, а не нетрпеливост према личност. Смета дека Собранието не го разрешува од причина што сите права ги има од страна на Советот како работодавач има  право на плата, користење на годишен одмор итн. 
        Г-дин Сашо Василевски истакна дека ова е легитимна одлука на Советот за непродолжување на работнуиот однос, а што се однесува до статусот на членовите на Советот избрани од страна на Собранието, Советот треба да завземе став и донесе одлука за правата и обврските на членовиет на Советот избрани од страна на Собранието на Р.М. и со тоа да се затвори тоа прашање.

        Под точка разно г-дин Коле Штерјев  истакна дека Советот функционира без Генерален секретар, а согласно Деловникот за работа во член 6 од истиот стои дека на седница на Советот покрај членовите на Советот присуствува и генералниот секретар, а во моментот Советот нема генерален секретар. Воедно истакна дека досегашниот генерален секретар е деградиран и предложи Советот да донесе одлука за назначување на Генерален секретар и воедно го предложи лицето Аспарух Мисајловски.
        Под точка разно исто така беше разгледано писмото доставено до Советот од страна на ОЈО Гостивар, координаторите за подрачјето на ВЈО Гостивар ги запознаа членовите на Советот ос содржината на писмото истакнувајќи дека состојбата е алармантна и дека треба да се превземат итни чекори за разрешување на настанатите проблеми.

       Претседателот на Советот г-дин Петар Аневски истакна дека лично разговарал во ВЈО на ВЈО Гостивар г-дин Зоран Димоски за превземање на еден или двајца јавни обвинители од ВЈО Гостивар во ОЈО Гостивар но истакна дека неможе ништо да се превземе без согласност од страна на јавен обвинител.

       Г-дин Коле Штерјев даде предлог да се стимулираат јавните обвинитли со зголемување на плата што би можело да биде некакво решение.

    Од како никој не зема збор  Претседателот на Советот ја заклучи петнаесетата седница  на Советот.
     Zapisnikot go vodel   
      Asparuh Misajlovski

       ГенераленСекретар


SOVET NA JAVNITE OBVINITELI

  NA REPUBLIKA MAKEDONIJA

 PRETSEDATEL

                             Петар Аневски

